სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის განხორციელების თაობაზე


როგორც მოგეხსენებათ საქართველოს განათლების, მეცნიერების, კულტურისა და სპორტის სამინისტრომ მ/წლის  21 თებერვალს #25162  მოგვმართა წერილობითი თხოვნით, რათა განხორციელდეს საქართველოს მთავრობის 2019 წლის 28 იანვარს #9  დადგენილებით დამტკიცებულ  ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების 2019 წლის სახელმწიფო პროგრამაში“ ცვლილება. ვინაიდან პროფესიული საგანმანათლებლო პროგრამების განმახორციელებელი კერძო საგანმანათლებლო დაწესებულებების ნაწილს და ასევე, საჯარო საგანმანათლებლო დაწესებულებების აბსოლუტურ უმრავლესობას ვალდებულება აქვს, რომ  ავტორიზაცია გაიაროს 2019 წლის სექტემბრისთვის, აღნიშნული ჩანაწერი ზღუდავს სახელმწიფო პროგრამაში მათ მონაწილეობას. შესაბამისად, აღნიშნულმა გარემოებამ შესაძლოა მნიშვნელოვნად შეაფერხოს პროგრამის განხორციელება.

განათლების სამინისტრო გვთავაზობს, რომ პროგრამის მეორე მუხლის ,,გ“ ქვეპუნქტი ,,გ) მიმწოდებელი - მიმწოდებელი არის  საჯარო/კერძო სამართლის იურიდიული პირი − უმაღლესი საგანმანათლებლო  დაწესებულებები და პროფესიული საგანმანათლებლო პროგრამების განმახორციელებელი დაწესებულებები   (რომელსაც ავტორიზაციის ვადა ეწურება 2019 წლის შემდგომ) დამოუკიდებლად ან  პარტნიორ ორგანიზაციასთან/დამსაქმებელთან ერთად“ ჩამოყალიბდეს შემდეგი რედაქციით ,,გ) მიმწოდებელი - მიმწოდებელი არის საქართველოს კანონმდებლობის შესაბამისად ავტორიზირებული საჯარო/კერძო სამართლის იურიდიული პირი − უმაღლესი საგანმანათლებლო  დაწესებულება და  პროფესიული საგანმანათლებლო პროგრამების განმახორციელებელი დაწესებულება, დამოუკიდებლად ან პარტნიორ ორგანიზაციასთან ერთად“

(დადგენილებაში  ცვლილების  შეტანის შემთხვევაში,  სხვა  პუნქტებშიც წარმოიშვება ცვლილების აუცილებლობა).

[bookmark: _GoBack]2019 წლის სახელმწიფო პროგრამაში  ზემოაღნიშნულის არ გათვალისწინება, გამოიწვევს, რომ განათლების სამინისტრო ვერ შეიტანს დადგენილებით გათვალისწინებულ მიმწოდებლის რეესტრში იმ მიმწოდებლებს, რომლებსაც ავტორიზაცია არ აქვთ 2019 წლის ბოლომდე, რაც  უარყოფით გავლენას იქონიებს სახელმწიფო პროგრამის, მომზადება-გადამზადების კომპონენტის განხორციელებაში,  ვინაიდან სახელმწიფო პროგრამის შესაბამისად სამუშაოს მაძიებლების მომზადება-გადამზადება ხორციელდება  მიმწოდებლების ჩართულობით.

ასევე, ცვლილების განხორციელება გამოიწვევს სახელმწიფო პროგრამით გაწერილ, სამართლებრივი ქტების გამოცემის  ვადების დარღვევებს, ესენია:
1.  საქართველოს განათლების, მეცნიერების, კულტურისა და სპორტის  სამინისტროს მიერ მოწოდებული ინფორმაციის საფუძველზე, მიწოდებიდან 10 კალენდარული დღის ვადაში,  უმაღლესი საგანმანათლებლო დაწესებულებების  და პროფესიული საგანმანათლებლო პროგრამების განმახორციელებელი საგანმანათლებლო დაწესებულებების ან/და უმაღლესი საგანმანათლებლო დაწესებულებებისა და პროფესიული საგანმანათლებლო პროგრამების განმახორციელებელი საგანმანათლებლო დაწესებულებებისა   და მათი პარტნიორი დამსაქმებელი ორგანიზაციებისა და ამ დაწესებულებების მიერ განხორციელებადი  მოკლევადიანი პროფესიული მომზადება-გადამზადების პროგრამის რეესტრის, შესწავლა/განხილვა, წინადადებების/რეკომენდაციების მომზადება სამუშაო ჯგუფის ფორმატში და საბოლოო/განახლებული რეესტრის პროექტის შეთანხმება.

შესასრულებელია - საქართველოს განათლების, მეცნიერების, კულტურისა და სპორტის  სამინისტრომ, დადგენილებით განსაზღვრული ვედების შესაბამისად,  მ/წლის 2 მარტამდე უნდა მოგვაწოდოს მიმწოდებლის რეესტრი. მიღებიდან 11 მარტამდე უნდა გაიმართოს ჯანდაცვის სამინისტროში  ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის ეფექტური განხორციელებისა და კოორდინაციის მიზნით გასატარებელ ღონისძიებათა შესახებ უწყებათაშორისი სამუშაო ჯგუფის“ სხდომა;


2. სამუშაო ჯგუფის მიერ შეთანხმებული, უმაღლესი საგანმანათლებლო დაწესებულებების და პროფესიული საგანმანათლებლო პროგრამების განმახორციელებელი საგანმანათლებლო დაწესებულებების   ან/და უმაღლესი საგანმანათლებლო დაწესებულებებისა და პროფესიული საგანმანათლებლო პროგრამების განმახორციელებელი საგანმანათლებლო დაწესებულებებისა   და მათი   პარტნიორი დამსაქმებელი ორგანიზაციებისა და ამ დაწესებულებების მიერ განხორციელებადი მოკლევადიანი პროფესიული მომზადება-გადამზადების პროგრამის რეესტრის დამტკიცება შეთანხმებიდან  15 სამუშაო დღეში;


შესასრულებელია -  ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის ეფექტური განხორციელებისა და კოორდინაციის მიზნით გასატარებელ ღონისძიებათა შესახებ უწყებათაშორისი სამუშაო ჯგუფის“ სხდომის შედეგად, შეთანხმებულ ფორმატში მ/წლის 29 მარტამდე უნდა დამტკიცდეს,  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანებით  ,,უმაღლესი საგანმანათლებლო დაწესებულებების და პროფესიული საგანმანათლებლო პროგრამების განმახორციელებელი საგანმანათლებლო დაწესებულებების   ან/და უმაღლესი საგანმანათლებლო დაწესებულებებისა და პროფესიული საგანმანათლებლო პროგრამების განმახორციელებელი საგანმანათლებლო დაწესებულებებისა   და მათი   პარტნიორი დამსაქმებელი ორგანიზაციებისა და ამ დაწესებულებების მიერ განხორციელებადი მოკლევადიანი პროფესიული მომზადება-გადამზადების პროგრამის რეესტრი“

შესაძლებლობების ფარგლებში,  შესამუშავებელია რაიმე სახის კრიტერიუმი, რომელიც  დაარეგულირებს მოცემულ პრობლემას, სახელმწიფო პროგრამის ეფექტური განხორციელებისა და კოორდინაციის მიზნით გასატარებელ ღონისძიებათა შესახებ უწყებათაშორისი სამუშაო ჯგუფის  სხდომაზე, რაც წინსწრებად უნდა შეთანხმდეს განათლების სამინისტროსთან.
